
Predmet: Odgovor na zastupničko pitanje zastupnika Maria Vukasovića u vezi sa stanjem   
                 zaposlenosti mladih u Kantonu Sarajevo - dostavlja se 
 
 Zastupnik Mario Vukasović je na Jedanaestoj sjednici Skupštine Kantona Sarajevo, 
održanoj 01.02.2016. godine, u okviru tačke dnevnog reda: "Zastupnička pitanja, inicijative i 
odgovori", pokrenuo zastupničku inicijativu:  
 
"Da se sačini službena zabilješka i detaljna analiza o stanju zaposlenosti mladih u Kantonu 
Sarajevo" 
 
 Na postavljeno pitanje, iz okvira nadležnosti Ministarstva za rad, socijalnu politiku, 
raseljena lica i izbjeglice Kantona Sarajevo, a na osnovu podataka JU "Služba za zapošljavanje 
Kantona Sarajevo" Sarajevo dostavljenih aktom broj: 01-01-34-0308/16 od 15.03.2016. godine, 
dajemo informacije, kako slijedi: 
 
I- Dostupna provedena istraživanja o nezaposlenosti mladih 
 
Istaknut ćemo nekoliko najvažnijih: 
 

1. "Kako do više radnih mjesta za mlade? Program lokalnih inicijativa" (Analitički pregled), 
Dž. Trbić, R. Markuš, E. Čosić, YEP, 2015. 

Najvažnije oblasti ovog istraživanja su: Alternativni načini zapošljavanja mladih, značaj lokalnih 
inicijativa, uloga javnih službi za zapošljavanje, motivacija i uključenost mladih u društveni život 
zajednice; 
 

2. "Uloga JU "Služba za zapošljavanje Kantona Sarajevo" Sarajevo u implementaciji 
programa "Garancija za mlade" (Program Evropske unije, prihvaćen 2013. godine), 

R. Markuš, YEP, 2015. 
Osnovni cilj Programa "Garancija za mlade" je da sve osobe mlađe od 30 godina unutar 4 mjeeca 
od završetka školovanja ili prestanka radnog odnosa dobiju kvalitetnu ponudu za zaposlenje 
(odgovarajuću za njihov obrazovni profil, kompetencije i vještine koje posjeduju).

Glavni nosioci implementacije ovog programa su javne službe za zapošljavanje u saradnji sa 
drugim javnim institucijama, omladinskim i nevladinim organizacijama, obrazovnim institucijama. 
Djelovanje JU "Službe za zapošljavanje Kantona Sarjevo" Sarajevo u okviru pomenute garancije 
ogleda se kroz nekoliko važnih aktivnosti, a to su: 

• individiualizirani pristup mladim tražiocima posla od strane karijernog savjetnika, 
• procjena tražioca posla u skladu sa tržištem rada, 
• kreiranje programa obuke doedukacije, 
• saradnja sa školama i fakultetima, 
• kreiranje programa poticaja za poslodavce-prijem pripravnika, 
• kao i programa za poticanje poduzetništva za mlade. 

 
3. Istraživanje tržišta rada JU "Služba za zapošljavanje Kantona Sarajevo" Sarajevo, Federalni 

zavod za zapošljavanje, Agencija za rad i zapošljavanje Bosne i Hercegovine, privatne 
agencije za zapošljavanje koje se rade na godišnjem nivou. 

 
4. "Glasovi mladih – Istraživanje o mladima u BiH, Rezultati kvantitavinog istraživanja"  

D. Đipa, S. Fazlić, IOM, UNDP, UNICEF i UNV, 2012.  
Istraživanje je pokazalo da 79 % mladih (uzorak od 2.360 mladih) smatra da nakon završenog 
stepena obrazovanja neće dobiti priliku za posao. 
 

5. "Modeli socijalnog poduzetništva u BiH", M. Halilbašić, J. Osmanković, A. Talić, YEP, 
Ekonomski institut u Sarajevu, 2015. 

 
6. "Studija o mladima u Bosni i Hercegovini", Friedrich-Ebert-Stiftung (FES), 2014. 

 
7. "Priručnik za mlade" - Iskoristi mogućnosti" Omladinska informativna agencija/OA, 2014. 

 
8. "Analiza stanja potreba mladih u Federaciji Bosne i Hercegovine - 2013", Institut za razvoj 

mladih-Kult, 2013. 
 
Preporuke: 

• Sve institucije na svim nivoima vlasti trebaju raditi zajedno na poboljšanju položaja 
mladih; 

• Svi vladini programi i mjere prema mladima moraju biti konkretni i realni sa snažnom 
komponentom monitoringa i evaluacije; 

• Osigurati provođenje Zakona o mladima u Federaciji Bosne i Hercegovine te uvesti 
sistem utvrđivanja odgovornosti i sankcija institucijama i/ili pojedincima koji Zakon ne 
poštuju; 

• Mladi bi, za početak, bili zadovoljni da se postojeći zakoni poštuju. Od budućih politika 
prema mladima ne očekuju "čudo", ali očekuju da se obećano i ispuni. 

 
9. "Nezaposlenost mladih: EU i BiH dijele isti problem, mogu li rješenja biti zajednička?",    

  B. Hadžimahmutović, M. Martić, Centar za istraživanja i studije GEA, 2013. 
 

10. "Nezaposlenost mladih u Bosni i Hercegovini – Trenutna situacija, izazovi i preporuke",   
 Erol Mujanović, Fiedrich-Ebert-Stiftung (FES), 2013. 

II – Podaci o potrebama tržišta rada i istraživanja o kompetencijama i vještinama 
mladih potrebnim za tržište rada 
 
 Najvažnija istraživanja koja su provedena u posljednjih nekoliko godina, a tretiraju ovu 
temu su svakako istraživanja tržišta rada koja JU "Služba za zapošljavanje Kantona Sarajevo" 
Sarajevo provodi svake godine kao i rezultati istraživanja tržišta rada koja provodi Federalni zavod 
za zapošljavanje. 
 
 Također, sva naprijed navedena istraživanja, doticala su većim dijelom i kompetencije i 
vještine mladih potrebne za tržište rada.  
 Zahtjeve poslodavaca prema određenim zanimanjima (deficitarna zanimanja), prema 
stepenu stručne spreme, možemo podijeliti u tri kategorije: 
 

1. Za treći stepen stručne spreme najtraženija zanimanja su: 
- prodavač, 
- vozač motornih vozila, 
- frizer-vlasuljar, 
- automehaničar, 
- kuhar. 
 

2. Od zanimanja IV stepena stručne spreme, najtraženija su: 
- informatičar, 
- hidrološki tehničar/građ.saob.tehničar, 
- mesar-majstor, 
- mikser zvuka/mikser slike, 
- vozač autobusa, 
- tehničar za građevinske materijale, 
- njegovatelj/ca bolesnika. 
 
 Najveći broj svršenih osnovaca se upisuje u gimnaziju. 
 
 Veliki broj svršenih osnovaca upisuje i ekonomsku školu ali oni zbog prirode svoje struke 
relativno brzo pronalaze zaposlenje. 
 
 Najtraženija zanimanja sa završenim visokoškolskim obrazovenjem su: diplomirani softver 
(inžinjer računarske elektronike), diplomirani ekolog, doktor medicine/specijalista, diplomirani 
defektolog, diplomirani inžinjer za zaštitu okoline, profesor informatike, profesor matematike. 
 
 Iako je broj nezaposlenih ekonomista na evidenciji najveći već dugi niz godina, veoma brzo 
uspiju pronaći posao. Pored njih, diplomirani pravnici upravo zbog činjenice da posjeduju struku 
koja je tražena u firmama koje se bave različitim djelatnostima, relativno se brzo zapošljavaju. 
  
 Kategorija poslova u kojima je ponuda poslova bila veća od potražnje su: 
           - Informatika, 
           - Biotehnologija i farmacija, 
           - Građevinarstvo, 
           - Elektrotehnika, mašinstvo, telekomunikacije, 
           - Ugostitetljstvo i turizam. 

III -  Kompetencije i poslovne vještine 
 
 Osim navedenih istraživanja koja se također bave ne samo traženjem stručnih profila, 
istaknut ćemo i istraživanje "Potrebe mladih sa psihosocijalnom podrškom u razvoju buduće 
karijere" koje je 2015. godine provela KJU "Porodično savjetovalište" u saradnji sa JU "Služba za 
zapošljavanje Kantona Sarajevo" Sarajevo, a cilj je bio ispitati stavove, kompetencije i vještine 
mladih u sferi zapošljavanja i zapošljivosti. Kao rezultat ovog istraživanja, planirano je da se objavi 
Priručnik za karijerno usmjeravanje učenika koji bi, osim stručnim službama u školama, bio 
namijenjen i učenicima i roditeljima. 
 
 Kao odgovor na ovu temu može se osloniti i na višegodišnje iskustvo u radu sa mladima. 
Naime, kroz grupni savjetodavni rad (program "Uspjet ću", CISO, Klub za traženje posla, Centar za 
obuku i razvoj karijere) sa mladim tražiocima posla, uvidjelo se koje vještine i kompetencije 
nedostaju mladima.  
 
IV – Klub za traženje posla Sarajevo  
 
 Klub za traženje posla Sarajevo je aktivna mjera zapošljavanja, namjenjena dugoročno i 
teško zapošljivim kategorijama nezaposlenih osoba prijavljenih na evidenciji nezaposlenih u 
Kantonu Sarajevo. 
 
 Obuke u Klubu traju 12 dana i obuhvataju dva dijela: psihosocijalni dio i projektni dio. 
Psihosocijalni dio se odnosi na podršku ličnom i profesionalnom razvoju učesnika kroz teme: 
 

• definisanje ciljeva kroz SMART matricu, 
• planiranje kroz SWOT analizu, 
• stavovi, 
• komunikacijske vještine (neverbalna, verbalna, atktivno slušanje, asertivna komunikacija), 
• konfliktne situacije, 
• upravljanje vremenom, 
• upravljanje stresom, 
• emocionalna inteligencija, 
• timski rad i liderstvo, 
• korištenje društvenih mreža u svrhu pronalaska skrivenog tržišta rada i samopromocije 

(umrežavanja: LinkedIn, Facebook, Twitter), 
• pisanje poslovne korespodencije prema poslodavcima: CV, motivacijsko pismo, popratno 

pismo, poslovna ponuda, 
• radionice (intervju za posao-simulacije, telefonski pozivi poslodavcu-komunikacijska 

vještina; prezentacijske vještine itd.). 
 
 U projektnom dijelu, članovi/ce Kluba usavršavaju tehnike predstavljanja poslodavcu, te 
samoinicijativno traže posao, uz stručnu podršku voditeljica Kluba. Tom prilikom mogu se koristiti 
registrom poslodavaca koji su u proteklih 5 godina ostvarili dobru saradnju sa JU "Služba za 
zapošljavanje Kantona Sarajevo" Sarajevo, te zaposlili više stotina osoba (programi, posredovanje, 
oglašavanje preko website-a Službe). 

 U sklopu obuke, često se upriliči posjeta poslodavcima u njihovim objektima i na taj način 
se dobiju informacije o načinu regrutacije i selekcije kadrova, odnosno načinu zapošljavanja kod 
istih. Također su i poslodavci u prilici da posjete Klub (lično ili putem Skype-a) ili ga kontaktiraju u 
svrhu regrutacije i selekcije kadrova. 
 
V – CORK (Centar za obuke i razvoj karijere) 
 
 Od marta 2015. godine u planu rada JU "Služba za zapošljavanje Kantona Sarajevo" 
Sarajevo i u planu rada ove službe za 2016. godinu, u sklopu aktivnosti Odjeljenja za posredovanje 
u zapošljavanju uvršten je u rad Centar za za obuke i razvoj karijere (CORK). 
 
 CORK je podrška biroima koji nemaju uvjete za realizaciju Info seminara, 
grupnih/individualnih obuka za nezaposlene osobe, zbog nedostatka ljudskih resursa, nedostatka 
infrastrukture za realizaciju grupnih/sala, većeg obima posla, zamjena, bolovanja i sl. Namijenjen je 
svim nezaposlenim osobama u Kantonu Sarajevo, kojima ove usluge mogu koristiti u aktivnom 
traženju posla. Obuka traje po dva dana u trajanju od po 3 sata. Termini realizacije CORK-a su 
fiksni: srijeda i četvrtak, od 1200-1500 h. 
 
 Aktivnosti Centra za obuku i razvoj karijere su: 
          - pisanje CV-a, motivacinog pisma, popratnog pisma, poslovne ponude, 
          - simulacija – razgovor za posao, 
        - korištenje sale za aktivno traženje posla – oglasi, kompjuter sa inernet konekcijom, registar 
poslodavca. 
 
 Prenosive vještine/soft skills su one vještine koje omogućavaju uspješnost u bilo kojem 
poslu koji se obavlja. Nazivaju se i socijalne vještine, a koristi se i pojam emocionalna inteligencija. 
To su: komuniciranje, motivacija sebe i drugih, uspješno rješavanje konflikata, prihvatanje 
promjena, prezentacijske vještine kao i liderske i timske vještine. Upravljanje vremenom i 
upravljanje stresom i končano upravljanje vlasitom karijerom. 
 
 U posljednjih nekoliko godina, poslodavci su najviše isticali kao neophodne vještine i 
kompetencije: 
        - poznavanje stranog jezika, 
        - informatička pismenost, 
        - komunikacijske vještine, samomotiviranost, 
        - liderske i timske vještine, 
        - poduzetničke vještine. 
 
 Osim što učenici/studenti koji se pripremaju za tržište rada, ali i aktivni tražioci posla ne 
posjeduju tražene vještine, još je poraznija činjenica da ne znaju ni šta su vještine, a ako je i 
posjeduju, ne znaju je kvalitetno prezentirati potencijalnom poslodavcu.  
 
 Osnovno što poslodavci danas traže od potencijalnog zaposlenika, pa čak i kad se radi o 
pripravniku ili volonteru, je radno iskustvo. Ono se može steći bilo kroz uključenost u omladinske 
organizacije, određene oblike volontiranja i dr. Istraživanje je, nažalost, pokazalo da manje od 20 % 
mladih volontira, što je izuzetno malo ako se zna da je i to sastavni dio konkurentnosti na tržištu 
rada. U sklopu ove kompetencije su i vještine prezentiranja i tu je poražavajuća činjenica da više od 
polovine mladih tražilaca zaposlenja, bez obzira na stepen i vrstu završene škole nije sposobno 

predstaviti vlastite vještine i kompetencije. Ako se tome doda i podatak da preko 40% mladih nije 
niti identifikovalo vlastite vještine i kompetencije, onda je jasno u kojem se  pravcu treba raditi sa 
njima. 
 
 Kada su u pitanju digitalne kompetencije, a prije svega korištenje interneta u svrhu traženja 
posla, iz dosadašnjeg iskustva može se utvrditi da jako mali broj mladih koristi Internet za traženje 
posla i to u smislu društvenih mreža kao što je LinkedIn za vlastito predstavljanje ili pak traženje 
korisnih informacija. 
 
 Kompetencija "učiti" je također slabo razvijena, jer većina mladih dolazi na biro ne želeći i 
ne uviđajući da je, zapravo, tek poslije završenog formalnog obrazovanja potrebno dodatno učiti za 
konkretno radno mjesto. Zato nerado prihvataju obuke, smatrajući da su dovoljno naučili. Kako se 
vidi i iz rezultata navedenih istraživanja, skoro polovina ispitanih nije spremna učiti cijeli život što 
je preduslov za planiranje i vođenje vlastite karijere. 
 
 Što se tiče preduzetničkih vještina, jako mali broj je spreman pokrenuti vlastiti posao. Ovo 
je djelimično opravdano i razumljivo obzirom na cjelokupnu situaciju, ali ohrabruje činjenica da su 
vrlo spremni za promjene, te da im treba jako malo konkretnih vještina i informacija da se 
aktiviraju. Zabrinjavajuća je, ipak, činjenica da mladi posjeduju slabo razvijene vještine 
odlučivanja, kao i vještinu upravljanja stresom. Na kraju treba istaći i dobro izražavanje na 
maternjem jeziku jer poslodavci sve više zahtjevaju izuzetno razvijenu baš ovu kompetenciju. 
 
VI – Uloga JU "Služba za zapošljavanje Kantona Sarajevo" Sarajevo u karijernom 
usmjeravanju 
 
 Slijedi kratak pregled usluga koje pruža JU "Služba za zapošljavanje Kantona Sarajevo" 
Sarajevo: 
 
 U skladu sa svojim nadležnostima, a sa ciljem smanjenja broja nezaposlenih osoba, kao i 
lakšeg uključivanja nezaposlenih osoba na tržište rada, a što je u skladu sa Strategijom jačanja 
funkcije posredovanja u javnim službama za zapošljavanje u Federaciji Bosne i Hercegovine 
2014.g.), JU "Služba za zapošljavanje Kantona Sarajevo" Sarajevo pruža slijedeće usluge: 
  

• za učenike i studente 
 
 Savjetovanje kao proces tokom kojeg se na temelju prikupljenih relevantnih podataka 
pomaže pojedincu u sagledavanju vlasitih mogućnoti, a u svrhu donošenja odluke o 
najprimjerenijim izborima obrazovanja. 
 
 Karijerno savjetovanje učenika o izboru nastavka školovanja namjenjeno je svima, a 
posebno onim učenicima koji su neodlučni u izboru, učenicima koji imaju određene poteškoće u 
razvoju, zdravstvene poteškoće kao i teškoće u savladavanju redovnog školskog programa. 
U saradnji sa školskim pedegozima i/ili psiholozima kao i roditeljima, učenicima se predlaže 
najadekvatnije zanimanje. 
 
 Profesionalno informisanje (samofinansiranje/letci, brošure, vodič za izbor zanimanja i sl.; 
individualno informisanje o tržištu rada; grupno informisanje). 

 Također, JU "Služba za zapošljavanje Kantona Sarajevo" Sarajevo sarađuje sa obrazovnim 
institucijama pružajući informacije sa ciljem donošenja odgovornih upisnih politika kako u srednje 
škole tako i na fakultete. Ove aktivnosti spadaju u "rane intervencije", a dugoročni cilj je da se 
smanji broj nezaposlenih osoba. 
 

• za mlade nezaposlene osobe: 
 
 Programi sufinansiranja zapošljavanja koji se obavljaju na godišnjem nivou i to: 

1. Programi prekvalifikacije, dokvalifikacije i obuka; 
 

2. Individualno savjetovanje tražioca zaposlenja. Svi tražioci zaposlenja ili oni kojie žele 
promijeniti zanimanje, mogu od savjetnika u Službi dobiti uslugu karijernog savjetovanja. 
Razlikujemo tri oblika savjetovanja (osnovno, ciljano i karijerno savjetovanje).  Karijerno 
savjetovanje sprovode stručne osobe sa jako dobro razvijenim vještinama savjetovanja. 
Njihova uloga nije nametnuti određeno rješenje za izbor već pomoći pojedincu da razvije 
vještinu samostalnog upravljanja vlastitom karijerom; 

 
3. Grupno savjetovanje namijenjeno je svim tražiocima zaposlenja, pogotovo mladima koji se 

prvi put prijavljuju na evidenciji nezaposlenih osoba kao i dugoročno nezaposlenim 
osobama. 

 
 
Razlikuju se: 
 
Info seminari – upoznavanje sa pravima i obavezama nezaposlenih osoba. 
 
Dvodnevne radionice – Motivacijski seminari na kojima tražioci posla usvoje osnovne vještine 
efikasnog predstavljanja poslodavcima (pismeno predstavljanje, intervju, otkrivanje mogućnosti 
zaposlenja i dr.). Ovaj vid pomoći je prvenstveno namijenjen mladima koji se prvi put prijavljuju na 
evidenciju i to od 2009. godine. Od 2010. godine, kroz Projekat zapošljavanja i zadržavanja mladih 
(UNDP), tačnije kroz Centre za informisanje, savjetovanje i obuku, bilo uključeno 2.517 mladih 
nezaposlenih osoba. Najveći broj njih (oko 1.600) je dobilo sve usluge (od grupnog do karijernog 
savjetovanja te je uspješno pronašlo zaposlenje). Danas se ove aktivnosti provode u Centru za 
obuku i razvoj karijere (CORK).  
 
Klub za traženje posla – Namjenjen svim dugoročno nezaposlenim osobama, od 18 do 30 godina, 
da kroz grupni rad uz podršku voditelja steknu vještine samostalnog traženja posla. Aktivnosti se 
sprovode kroz interaktivne radionice u trajanju od tri sedmice, nakon čega slijedi praćenje članova 
kluba/tražioca posla sve dok se ne zaposle. U protekle dvije godine, u radionice u klubu je prošlo 
402 mlade osobe, a zaposlilo se njih 187 (preko 40 %). 
Prilike koje mladi članovi kluba imaju kroz Info pakete (preko 110 do sada), koji se sedmično 
objavljuju su (prakse, volontiranje, pokretanje vlastitog biznisa – uz poticaje zavoda za 
zapošljavanje, honorarni poslovi, stručna usavršavanja i dr.).  
 
 
 
 
VII – Obrazovni sistem i njegova usklađenost sa potrebama tržišta rada 

 JU "Služba za zapošljavanje Kantona Sarajevo" Sarajevo već dugi niz godina veoma 
uspješno sarađuje sa obrazovnim institucijama, od osnovnih škola do fakulteta. Sa druge strane  
saradnja se odvija i sa poslodavcima kroz zahtjeve za regrutaciju i selekciju kandidata. Također, JU 
"Služba za zapošljavanje Kantona Sarajevo" Sarajevo je u sklopu posljednjeg Sajma zapošljavanja 
organizovala Okrugli sto na temu: "Usklađenost obrazovnog sistema tržišta rada", 2015.g.). 
Najvažnija saznanja se odnose na slijedeće: 
 Obrazovni sistem se mijenja sporo i ne stiže adekvatno pratiti brze promjene na tržištu rada. 
Naročito je potrebno intenzivirati saradnju sa poslodavcima iz privrednog sektora i to još u 
osnovnim školama. I to iz dva razloga. Prvo, na taj način bi se mladi ljudi na najbolji načn upoznali 
sa pojedinim zanimanjima, a drugi je da bi već u školi u redovne planove obrazovanja i 
usavršavanja mogli uvesti specifične vještine i kompetencije koje konkretno zanimanje zahtjeva. 
 
 Sasvim je sigurno da će se u budućnosti sve više pojavljivati zanimanja o kojima se danas  
ne zna ništa. Već sad je prisutna pojava zanimanja za koja ne postoji ni prevod na B/H/S jezike ili 
ne postoji obrazovna institucija koja obučava takav profil zaposlenika. To su (iniženjer za energiju 
iz obnovljivih izvora, Freighbroker-dispečer-Teretni brodski dispečer, Copywriter-scenarij za 
reklame, Compliance officer-Menadžer poslovne etike i uslađenosti, Specijalista za virtualnu 
bezbjednost i dr. Ta zanimanja upravo će se "rađati" zbog sve bržeg tempa života, promjena navika 
ljudi ali i razvoja nauke i tehnologije. Dakle, sa jedne strane javlja se nedostatak određenog 
obrazovnog profila, a sa druge strane ako i osoba posjeduje traženo zanimanje, nedostaje joj čitav 
set neophodnih vještina i kompetencija koje, zbog svega navedenog, nije uspjela usvojiti u toku 
formalnog školovanja. 
 
 U tom raskoraku, JU "Služba za zapošljavanje Kantona Sarajevo" Sarajevo u saradnji sa 
nevladinim sektorom, omladinskim organizacijama, poslodavcima, pokušava kroz programe obuke 
prekvalifikacije, omogućiti da mladi steknu dodatna stručna znanja ali i razviju i usavrše neophodne 
kompetencije i vještine.  
 JU "Služba za zapošljavanje Kantona Sarajevo" Sarajevo je u posljednjih nekoliko godina, a 
u skladu sa relevantnim i obavezujućim dokumentima promijenila način poslovanja prihvatajući 
potpuno novu metodologiju rada. (Strateški pravci ravoja karijerne orijentacije u Federaciji Bosne i 
Hercegovine za period 2015-2020. godine; Strategijom jačanja funkcije posredovanja u javnim 
službama za zapošljavanje u Federaciji Bosne i Hercegovine 2014.godine i Zakon o obrazovanju 
odrasli 2015. godina). 
  
 Javne službe za zapošljavanje trebaju da imaju ključnu i koordinirajuću ulogu u sprovođenju 
svih navedenih programa uz vrlo intenzivnu saradnju sa ostalim ključnim akterima i tek tada je 
moguće očekivati veći broj prilika za mlade, njihovo aktiviranje, promjenu stavova o traženju posla 
i konačno, smanjenom broju nezaposlenih ljudi. 
 
 
VIII – Statisti čki podaci o stanju nezaposlenih 
 
 U Kantonu Sarajevo na evidenciji JU "Služba za zapošljavanje Kantona Sarajevo" Sarajevo 
registrovano je na dan 31.12.2015. godine 72.545 osoba koje traže zaposlenje, od čega prvi put traži 
zaposlenje 27.637 osoba ili 38,10 %. U ukupnom broju registrovanih osoba koje traže zaposlenje 
učešće žena je 60,26%, a osoba do 35 godina starosti (mladi) 43,12 %. 
 Ukupno registrovane osobe koje traže zaposlenje na dan 31.12.2015. godine. 

Tabela 1. 
 Ukupno registrovanih  

osobe koje traž zaposlenje 
 

Od toga žena 

31.12.2015. 72.545 43.719 

31.12.2014. 71.415 42.769 

Index 101,58 102,22 

U 2015. godini je registrovano 
u odnosu na 2014. osoba više za 

1.130 950 

 
 
 Ukupno registrovane osobe koje traže zaposlenje do 35 godina starosti na dan 31.12.2015. 
godine 
 
Tabela 2. 
 Ukupno registrovanih osoba 

koje traže zaposlenje do 35 
godina starosti (mladi) 

 
 

Od toga žena 

31.12.2015. 31.280 17.534 

31.12.2014. 30.867 17.183 

Index 101,34 102,04 

U 2015. godini je registrovano 
u odnosu na 2014. osoba više za 

413 351 

 
U 2015. godini putem Službe zaposleno je 15.686 osoba ili 1.272 osobe prosječno mjesečno. 
 
 
IX – Realizacija pojedinačnih mjera za zapošljavanje mladih 2013. - 2015. godine 
 
APZ 2013. godina – pojedinačne mjere za zapošljavanje mladih  
 

Redni broj Naziv mjere Planirani broj lica Angažovani broj 
lica 

Ostalo u radnom 
odnosu 

1. Program 
sufinansiranja 
zapošljavanja 
pripravnika 

719 712 355 

2. Program 
zapošljavanja 
Zlatna značka 

23 17 6 

 
 
APZ 2013.godina – pojedinačne mjere FZZZ 

Redni broj Naziv mjere Planirani broj lica Angažovani broj 

lica 
Ostalo u radnom 
odnosu 

1. Program Prvo 
radno iskustvo 

Ovisno o interesu 239 135 

 
 
APZ 2014. godina – pojedinačne mjere Službe 
 
Redni broj Naziv mjere Planirani broj lica Angažovani broj 

lica 
Ostalo u radnom 
odnosu 

1. Program 
sufinansiranja 
zapošljavanja 
pripravnika 

483 466 144 

 
  
APZ 2014.godina – pojedinačne mjere FZZZ 
 
Redni broj Naziv mjere Naziv mjere Planirani broj lica Angažovani broj 

lica 

1. Program Prvo 
radno iskustvo 

Ovisno o interesu 370 183 

 
 
APZ 2015. godina – pojedinačne mjere Službe 
 
Redni broj Naziv mjere Naziv mjere Planirani broj lica Angažovani broj 

lica 

1. Profram 
sufinansiranja 
zapošljavanja 
pripravnika 

427 Realizacija u toku  

 
 
APZ 2015.godina – pojedinačne mjere FZZZ 
 
Redni broj Naziv mjere Naziv mjere Planirani broj lica Angažovani broj 

lica 

1. Program Prvo 
radno iskustvo KS 

Ovisno o interesu 236 Sufinansiranje u 
toku 

 
 
X - Sumirani nalazi revizorskih izvještaja 

 Svi nalazi revizorskih izvještaja dostupni su na web stranici Ureda za reviziju institucija u 
Federaciji Bosne i Hercegovine. 
 
 
 
 S poštovanjem, 
                                                                                           
 
                                                                                                         M I N I S T R I C A  

 

                                                                                                         Amela Dautbegović 
 
 
 
 
 
Pripremila: 
- Elma Hasanović, stručni saradnik 
 
Kontrolisao: 
-  Miralem Dedović, stručni savjetnik 
 
 
Dostaviti: 
- Naslovu 
- a/a 
  
 
 
  


